
GOUVÈNÈ CUOMO ANONSE TRANSFÒMASYON $58 MILYON DOLA POU 

AYEWOPÒ REJYONAL ELMIRA CORNING LAN 
 

Gouvènè an Bay $40 Milyon Dola Finansman Konpetisyon Revitalizasyon ak 
Devlopman Ekonomik Ayewopò nan Rejyon Nò a pou Aktive Rekonsepsyon 

Ayewopò a 
 

Konsepsyon yo Ogmante Lajè Espas Paseje Ayewopò yo de 25%, Ajoute 2 Nouvo 
Pon Djèt, 300 Espas Pakin An Plis, yon Restoran ak Bar ki mezire 3,000 Pye Kare, 

epi Li Enkli Dènye Ekipman Modèn pou Pasaje yo 
 

Finansman Fè Avanse Pwogram “Southern Tier Soaring” lan – ki se Inisyativ 
Revitalizasyon Rejyon Nò an ki Reyisi, pou Devlope Ekonomi an epi Kreye Nouvèl 

Opòtinite yo 
 

Ou Kapab Wè Kontrandi Nouvo Ayewopò an Isit la 

Gouvènè Andrew M. Cuomo te bay $40 milyon dola jodi a nan finansman pou Ayewopò 
Rejyonal Elmira Corning lan (Elmira Corning Regional Airport) pou aktive 
transfòmasyon $58 milyon dola pou ayewopò a. Nouvo ayewopò a se yon pòt akèy 
devan kay pou Southern Tier ki etann kapasite pou kwasans pasaje, ak eksperyans ki 
amelyore pou pasaje yo, ak sekirite ki entansifye. Pilye prensipal konsepsyon yo gen 
ladan yo espas pasaje ayewopò yo k’ap ogmante de 25 pousan ki enkli yon nouvo 
espas lakou enteryè, ajoute 2 nouvo pon djèt ki pou jere pi gwo avyon k’ap vini nan 
ayewopò a, yon liy adisyonèl pou reklamasyon malèt, 300 nouvo espas pakin an plis, 
yon restoran ak bar ki mezire 3,000 pye kare ki na espas tèminal atant pasaje yo, ak 
dènye ekipman modèn pou pasaje yo. 
 
“Soti nan Konsèy Devlopman Ekonomik Rejyonal (Regional Economic Development 
Councils) yo pou rive nan Inisyativ Revitalizasyon Rejyon Nò an (Upstate Revitalization 
Initiative), nou ap favorize atou nan Southern Tier yo pou kapab jenere kwasans soti 
depi anba pou rive anlè, epi nan remanye Ayewopò Rejyonal Elmira Corning lan, nou 
ap kontinye ajoute sou pwogrè nou an”, se sa Gouvèmè Cuomo te deklare. 
“Finasman sa pral ogmante kapasite pasaje, entansifye sekirite epi transfòme ayewopò 
k’ap degrade sa vin tounen yon pòt prensipal avyasyon klas mondyal. Atravè 
konpetisyon sa, nou ap mete Southern Tier sou devan sèn enfrastrikti transpò an, epi 
kontinye atire envestisman prive, jenere travay epi kreye opòtinite ekonomik pou 
jenerasyon k’ap vini yo.” 
 

https://www.governor.ny.gov/sites/governor.ny.gov/files/atoms/files/ElmiraCorningRegionalAirportRenderings2016.pdf


Finansman sa fè pati premye pati nan Konpetisyon Revitalizasyon ak Devlopman 
Ekonomik Ayewopò nan Rejyon Nò a (Upstate Airport Economic Development and 
Revitalization Competition), ke Gouvènè Cuomo te pwopoze an premye nan Diskou Eta 
2016 li an epi ki te adopte pi ta nan Bidjè Eta FY 2017 lan. Eta te mande ayewopò yo 
pou soumèt plan ki: 

1. Estimile aktivite ekonomik rejyonal yo, kreyasyon travay epi atire biznis; 
2. Ogmante kapasite ak aksè a avyon, tèminal, malèt ak pakin; 
3. Konstwi dènye ekipman modèn pou pasaje yo ak mezi sekirite yo; 
4. Entwodwi konsèp konsepsyon ki inovatif epi pwomouvwa patenarya piblik-
prive ak posibilite pou reyalize li rapidman; epi 
5. Enkòpore batiman dirab ak teknoloji enèji renouvlab yo. 

 
Transfòme Ayewopò Rejyonal Elmira Corning lan 
 
Ayewopò Rejyonal Elmira Corning lan te konstwi an 1960. Pandan senk lane ki sot 
pase la yo, pandan ke ekonomi rejyonal lan t’ap devlope, trafik pasaje yo nan ayewopò 
an te ogmante de 25 pousan. Ayewopò an pa’t janm sibi renovasyon enpòtan pandan 
plis pase 25 lane. Jounen jodi a ayewopò an li enkomòd, demode, epi li manke ekipman 
bazik pou pasaje yo, tankou pou ba yo posibilite pou achte kafe oswa te apre yo fin 
pase sekirite yo. Pasaje k’ap vwayaje avyon ki pi gwo yo tankou A320 ak B737 lan yo 
fòse mache nan makadam lan pou monte avyon an paske pon djèt avyon yo twò piti. 
 
Plan rekonsepsyon ke yo te anonse jodi a li prezante anba, epi tou li nan yon 
prezantasyon PowerPoint ki disponib isit la. 
 
Konsepsyon ki chanpyon pou nouvo Ayewopò Rejyonal Elmira Corning lan: 

 Ajoute 25 pousan plis espas, leve espas rankont yo, epi ajoute nouvo pon djèt – 
pou yon total kat (4) – ki pou bay sèvis a avyon ki pi gwo yo epi elimine nesesite 
pou pasaje yo mache sou makadam lan; 

  Konstwi yon dezyèm liy reklamasyon malèt pou jere pil moun ki ogmante; 

  Kreye 300 nouvo espas pakin, pou yon kapasite total 1,225 veyikil; 

  Etabli makèt vant an detay ak kafe anvan’w jwenn pòt sekirite yo, ak yon nouvo 
restoran ak bar ki mezire 3,000 pye kare pou pasaje k’ap tann vòl yo; 

  Konstwi yon lakou ki fèmen – ki se yon pati nan ekspansyon espas pasaje yo – 
ki ekspoze peyizaj lokal la, epi ki konstwi ak batiman dirab ak teknoloji enèji 
renouvlab yo, ki genyen sistèm jewotèmik ak fotovòltayik ki redwi montan depans 
pou enèji ayewopò a; epi 

  Gen ladan limyè ki pa konsome anpil enèji, ak mi an vè ke yo ka pwograme 
pou difize enfòmasyon vòl yo ak wout yo. 

 
Kontrandi nouvo ayewopò yo disponib Isit la. 
 
Leta ap bay ayewopò an $40 milyon dola pou plan an. Ayewopò Rejyonal Elmira 
Corning lan te jwenn tout finansman adisyonèl yo pou montan total pwojè an. 
 
Matthew J. Driscoll, ki se Komisè Depatman Transpò Eta New York, te deklare, 

https://www.governor.ny.gov/sites/governor.ny.gov/files/atoms/files/TransformingUpstateAirports_ElmiraPresentation2016.pdf
https://www.governor.ny.gov/sites/governor.ny.gov/files/atoms/files/ElmiraCorningRegionalAirportRenderings2016.pdf


“Gouvènè Cuomo konnen ke ayewopò nan Rejyon Nò yo k’ap pwospere yo louvri pòt 
nan kominote yo, devlope mendèv lan, epi bay plis opsyon pou vwayajè yo. 
Modènizasyon Ayewopò Rejyonal Elmira Corning lan sipòte vwayajè 21yèm syèk yo.” 
 
Senatè Thomas F. O’Mara te deklare, “Pandan sis lane ki sot pase la yo, Eta New 
York te fè dè envestisman majè nan Southern Tier pou lanse kwasans ekonomik lan, 
ankouraje biznis prive yo pou yo envesti, epi kreye travay. Ak sibvansyon $40 milyon 
dola sa, nou ap fè pwogrè nou an vanse yon lòt pa an plis. Ayewopò Rejyonal Elmira 
Corning lan te merite depi lontan yon modènizasyon, epi sibvansyon sa pral ede 
transfòme fasad, teknoloji, ak aksesibilite li pou kapab asire ke li rete yon santral 
transpò ki fyab pou Southern Tier pou ane k’ap vini yo. Plan sa se senbòl devlopman 
k’ap fèt yo nan chak kwen nan rejyon an, epi mwen remèsye Gouvènè Cuomo, patnè 
mwen yo ki nan gouvènman ansanm ak REDC Southern Tier poutèt yo fè sa vin posib.” 
 
Philip A. Palmesano, ki se Manm Asanble, te deklare, “Mwen ta renmen remèsye 
Gouvènè Cuomo poutèt angajman li nan envestisman transfòmatif $40 milyon dola sa 
nan Ayewopò Rejyonal Elmira Corning lan. Sa pral jwe yon wòl fondamantal nan 
amelyore ayewopò nou an ki demode, epi fè li vin tounen yon pòt prensipal klas 
mondyal pou transpò ayeryen yo. Gras a envestisman sa, ayewopò nou an ke yo 
reyamenaje an pral gen potansyèl pou sèvi kòm yon modèl nasyonal nan premye 
eksperyans pasaje yo, sekirite, ak teknoloji. Mwen ta renmen tou remèsye Gouvènè 
Cuomo poutèt patenarya pèmanan li nan travay ansanm ak Kò Lejislatif la pou ede 
amelyore enfrastrikti leta ak lokal yo. Kit li se wout ak pon yo, dlo ak bouch egou yo, 
oswa sikilasyon foul moun ak ayewopò yo, envestisman sa yo, pliske n’ap selebre isi a 
jodi a, yo tout enpòtan anpil pou ede favorize devlopman ekonomik ak kreyasyon travay 
atravè eta nou an.” 
 
Thomas J. Santulli, ki se Chèf Ekzekitif Konte a, te deklare, “Ayewopò Rejyonal 
Elmira Corning lan se yon pòt prensipal ki enpòtan anpil ak yon jeneratè ekonomik pou 
Konte Chemung ak pou tout rejyon Southern Tier an antye, men pandan twòp lane, 
enfrastrikti li yo ki t’ap degrade te fè li pa valab pou Southern Tier. Gras a envestisman 
sa, nou pral transfòme totalman santral transpò majè sa nan kreye nouvo opòtinite vant 
an detay, entansifye sekirite epi asire ke li konble kantite vwayajè k’ap ogmante an k’ap 
itilize li chak jou. Mwen remèsye Gouvènè an poutèt li envesti non sèlman nan ayewopò 
sa men tou nan Konte Chemung ak kominote ki alantou li yo, epi mwen espere wè 
nouvo plan sa reyalize.” 
 
Apwopo Konpetisyon Revitalizasyon ak Devlopman Ekonomik Ayewopò Rejyon 
Nò an 
Konpetisyon Revitalizasyon ak Devlopman Ekonomik Ayewopò Rejyon Nò an mande 
ayewopò Rejyon Nò yo pou yo imajine ayewopò fiti an kòm nouvo pòt prensipal rejyon 
an. Konpetisyon an vin ajoute sou reyisit Konpetisyon Konsepsyon Plan Prensipal 
Gouvènè Cuomo an pou Ayewopò LaGuardia ak John F. Kennedy, menm jan ak tout 
jefò transfòmatif yo ki ap fèt aktyèlman nan divès ayewopò rejyonal nan zòn anba eta a. 
Yo pral debloke $10 milyon dola adisyonèl atravè Pwogram Sibvansyon Kapital 
Avyasyon Gouvènè an, k’ap sipòte sekirite, enfrastrikti, ak pwojè devlopman ekonomik 



yo nan ayewopò ki pi piti yo atravè eta a. 
 
Konpetisyon an te administre pa Depatman Transpò Eta New York lan. Li aksesib a tout 
pwopriyetè ayewopò itlizasyon piblik yo ki bay oswa pwopoze pou bay sèvis kagezon 
ak/oswa sèvis komèsyal ayeryen ki planifye pou pasaje yo. Finansman pou konpetisyon 
sa te gen ladan nouvo Plan Kapital senk lane $21.1 milya dola Depatman Transpò a. 
Aplikasyon pou sibvansyon yo te dwe fèt nan dat 1 Jiyè. Pou kapab konsidere pou 
opòtinite envestisman sa, yo te ekzije aplikan ki kalifye yo pou yo soumèt yon 
pwopozisyon pwojè inisyal ki detaye anvègi, kalandriye ak montan depans pou pwojè 
ke yo te pwopoze a oswa pwogram pwojè yo. Yon komisyon ekspè nan endistri an yo te 
revize pwopozisyon pwojè yo. 
 
Akselere Southern Tier Soaring 
“Southern Tier Soaring” se plan konplè rejyon an pou kreye kwasans ekonomik ki robis 
ak devlopman komintè Eta te deja envesti plis pase 3.1 milya dola nan rejyon an depi 
2012 jete baz pou plan – atire fòs travay ki gen talan, devlopman biznis epi pwomouvwa 
inovasyon. Jounen jodi a, chomaj la desann nan pi ba nivo li depi anvan Gran 
Resesyon an; taks sou revni pèsonèl ak taks sou antrepriz yo bese; epi biznis yo ap 
chwazi zòn tankou Binghamton, Johnson City ak Corning kòm destinasyon pou devlope 
epi envesti. 
 
Koulye a, rejyon an ap akselere siksè Southern Tier Soaring ak yon envèstisman eta 
$500 milyon dola atravè Inisyativ Revitalisation Rejyon Nò, Gouvènè Cuomo te asire sa 
nan Desanm 2015. Envestisman $500 milyon dola eta a ap ensite biznis prive yo 
envesti plis pase 2.5 milya dola – e plan rejyon an, jan li soumèt la gen pwojè pou plis 
pase 10,200 nouvo djòb. Gen plis enfòmasyon ki disponib isit la. 

